
Gaur egun, Euskadin jende askori zail edo ezinezko zaio etxean berokuntzaren, ur beroaren edo
elektrizitatearen hornidura bere gain hartzea. Bada, egoera horrek pobrezia-egoera berriak
eragiten ditu; zehazki, pobrezia energetiko delakoa.

Oinarrizko arrazoia baliabide ekonomiko nahikorik ez izatea izan daiteke; nolanahi ere den,
etxebizitzaren baldintza objektibo txarren ondorio ere izan daiteke, bai eta energia-baliabideen
gehiegizko prezioaren ondorio ere.

Hornidurak ordaintzeko baliabide ekonomikorik ez edukitzeak edo baliabideok nahikoak ez
izateak ondorio hauek izan ditzake: osasuna okertzea, kolektibo kalteberak gizartean gehiago
baztertzea edo ingurumen-inpaktuak, hain jasangarriak ez diren hornidurak erabiltzeagatik.

2018-2020 aldirako Etxebizitzako Gida Planaren helburuak dira, besteak beste, kolektibo
horien beharrizanetara egokitutako irtenbideak eskaintzea, beren kalteberatasuna aintzat
hartuta. Zehazki, honako ildo eta ekintza hauek azpimarratzen ditu:

2.2. ILDOA. ALOKABIDE ENERGIA IRAUNKORTASUNEKO ETA ETXEBIZITZA
SOZIALAREN IRISGARRITASUNEKO ERREFERENTE BIHURTZEA

»2.2.1. ekintza | Maizterrak sentsibilizatzea haien etxeetan energia eraginkortasunez erabiltzeko

» 2.2.2. ekintza | Pobrezia energetikoko benetako egoerak eta irisgarritasun-arazoak identifikatzea

Alokabidek alokairuko etxebizitza babestuko bere parkean egon daitezkeen pobrezia
energetikoko egoerak eta irisgarritasun-arazoak identifikatzeko lan egiten du. Gida Planak
jardun hori sustatzea proposatzen du, azken urte hauetan gora egin baitute pobrezia
energetikoko egoerek zein irisgarritasun-arazoek.

»2.2.3. ekintza | Energiaren eta baliabideen kudeaketa eraginkorra errazten duten irtenbideak
proposatzea. Etxebizitza publikorako elektrizitate-merkaturatzailea garatzeko
aukera aztertzea.

Alokabidek energiaren eta baliabideen kudeaketa eraginkorra errazteko zenbait irtenbide
proposatzen ditu identifikatu diren pobrezia energetikoko egoeretarako eta irisgarritasun-
arazoetarako.

» 2.2.4. ekintza | Energia berriztagarriko instalazioak doitzea

» 2.2.5. | Alokabideren sustapenen energia-optimizazioak

»2.2.6. ekintza | AUGE sistema ezartzea: alokairu sozialeko energia-administrazio efizientea

Alokairu sozialeko eraikinen kasuan, energia-administrazio efizientea ahalbidetzen duen
AUGE sistema ezartzea erraztuko da. Sistema hori lagungarria izango da pobrezia
energetikoko egoerak identifikatzeko. Horretarako, baldintza horiek betetzen dituen
maizterraren profilari buruzko irizpideak ezartzen ditu, kasuan-kasuan babes- eta
jarraipen-metodologia egokia diseinatzera begira.

»2.2.7. ekintza | Alokabidek bere alokairu-parkearen kudeaketan duen esperientzia komunikatzea,
beste parke publiko eta pribatu batzuetara heda dadin saiatzeko

Errealitate hori Alokabidek kudeatutako etxebizitzak errentan hartzen dituzten familia-
unitateetan egiaztatu da; beraz, 2017. urtearen hasieran beste proposamen bat diseinatu zen,
pobrezia energetikoaren arriskuaz genuen kontzeptua definitzen saiatzeko eta laguntza-
aukeren bilaketa egokiena konfort-bermeen ikuspuntutik bideratzeko, laguntza edo
dirulaguntza ekonomikoen bidetik jo ordez.

Horretarako, berokuntzako eta ur beroko instalazio zentralizatuak dituzten alokairu publikoko
eraikinak ditugula baliatzen dugu, eta horiei AUGE izeneko ekipamenduak eta kontrol eta
autogestio energetikorako teknologia gehitu dizkiegu (tableta, app mugikorra, banku-
pasabideak, eragingailuak, zentralita, wifi-konexioak...).

Eskuragarri zeuden instalazioarekin eta diseinuarekin, egokiagotzat, neurgarriagotzat eta

kudeagarriagotzat jo zen irismen mugatuko proiektu pilotu bat abiaraztea baloratu genuen.
Proiektuak hiru esparru bereizi ditu:

A) POBREZIA ENERGETIKOAREN ARRISKUPEKO FAMILIAK IDENTIFIKATZEA

Proiektuaren zailtasunik handiena da beharrizan ekonomikoak dituzten pertsonak
objektiboki identifikatzea, neguan energia-gastuari aurre egiteko aukera izan dezaten.

Horretarako, beharrizan hori isla dezaketen adierazle ugari baloratu ondotik konturatu gara
AUGE sistema kudeatzen duten enpresak pertsonei ematen ari zaien arreta hain
indibidualizatuak berekin dakarrela oso informazio baliotsua lortzea egoera kalteberan nor
dagoen jakiteko. lldo horretatik, oraingoz metodologia irekia eta gertukoa erabiltzea ebatzi
genuen, gerora aukera hori eraldatzeko eta baliozkotzeko kontraste-irizpideak sartzeko.

. or.

Beraz, sustapen guztietako kudeatzaile energetikoek pertsonen zerrenda bat igortzen dute
Alokabideko Gizarte Arlora, honako premisa hauei jarraikiz:

- batez bestekoaren azpiko kontsumoak: berokuntza eta ur beroa

- errekarga gutxi (zerbitzua baliatzeko sarrerak) edo errekarga-kantitate eskasa
- zerbitzurik eza

- bankuan kargen ordainagiriak etengabe itzultzea

- laguntza zuzenean eskatzen duten erabiltzaileak

Hasteko, enpresek 52 familiako zerrenda bat proposatu digute. Ondoren, horiek zehatz aztertzen

dira, honako hauek berrikusiz:

- bizikidetza-unitateko kideen kopurua

- alokairu-kontratuaren hasiera- eta amaiera-datak

- ordaintzen duten errenta

- ordaindu gabekorik duten (eta zenbat zor duten)

- errenten denbora baterako egokitzapenik edo ordaintzeko akordioak dituzten
- esku-hartze sozialik dagoen edo egon den

- kontratuaren indarraldian zehar gertatutako edozein gorabehera.

Datu horiek aztertu ondoren, 43 familia daude proiektuan. 43 familia horietatik hiruk
zuzenean uko egin diote sistemari, ez zaielako interesatzen; izan ere, laster utziko dute
etxebizitza. Beste bost familia ezin izan dira aurkitu, etxera hainbat dei, jakinarazpen, SMS,
ohartarazpen eta gutun igorri arren; horrenbestez, proiektuan baja eman zaie.

Hori aintzat hartuta, azkenean Alokabidek kudeatutako 35 etxebizitzatan pobrezia
energetikoari laguntzeko sistema berri honen onuradunen behin betiko zerrendarekin abiatuko
gara.

B) EGOKITZAPEN TEKNIKOA.

Energia-kudeatzaileek egokitzen dituzte instalazioak, izendatutako etxebizitzen beharrezko
erosotasunaz hornitzeko. Zehazki, Alokabideko arlo teknikoak eta kudeatzaile energetikoek
egiten dute, eta hautatutako etxebizitzetan tenperatura kontrolatzeko sistemak instalatzen
dira.

C) IRIZPIDEAK FINKATZEA.

Proiektuaren atal garrantzitsu bat da identifikatutako familiek jasoko luketen laguntza-mota
definitzeko irizpide eta parametroak ezartzea. Horretarako, hauek adostu genituen:

. or.

- diruz lagundutako hornikuntza-aldi bat ezartzea: 2017ko abenduaren lean hasten da,
eta 2018ko otsailaren 28an amaitu.

- konfort-maila jakin bat bermatzea: 20 gradu egunez eta 17 gauez, gutxienez.
- etxeko ur beroaren hornikuntza bermatzea denbora-tarte horretan.

- ALOKABIDEk proiektua hasi baino lehenagoko (abenduaren 1a) berokuntzaren eta ur
beroaren zorrak ordainduko ditu, proiektua amaitzen denean (otsailaren 28a) bertan
parte hartzen duten pertsonek zerbitzua berriz erabiltzeko aukera izan dezaten, hori
eragozten duten karga ekonomikoetatik aske.

- Lan horri aurre egiteko aurrekontua eskatzea eta bideratzea. Guztira:
18.000 €, BEZik gabe.

Proiektua definitu ondoren, komunikazio- eta informazio-plan bat sortzen dugu, pobrezia
energetikoko arriskuan egon daitezkeen maizterrentzat. Honako honetan datza:

- Hasierako deiak arlo sozialetik, harremanak hasteko.

- Dirulaguntza ematen den denbora-tartean bizi duten egoerari buruzko informazioa,
etxebizitzen barruan instalatutako tableten bidez, AUGE sistemaren barnean.

- Gutunak aurkiezin dauden pertsonentzat (eta, horrenbestez, proiektutik kanpo geratuko
direnentzat).

- Azalpen orokorrekin argudio-sorta bat sortzea hala informazioa jaso behar duten
pertsona hautatuentzat nola hautatu ez direla-eta argibideak nahi dituztenentzat. Call
centeraren kontratari honako testu hau helaraziko zaio:

Hasierako deiak pobrezia energetikoko proiektuan parte hartzeko hautatutako
pertsonei.

Alokabidetik deitzen dizugu, berokuntzaren kontsumoei buruzko informazio
garrantzitsua emateko. Zure egoera ekonomikoa eta etxebizitzako berokuntza-
gastuak aztertu ditugu, eta neguko hilabete hotzenetan berogailuak pizteko arazo
ekonomikoak izan ditzakezula antzeman dugu. Hori dela eta, jakinarazi nahi
dizugu zure egoera hobetzeko laguntza jasotzeko hautatu zaitugula. Ondo
baderitzozu, zehatz azalduko dizugu zertan datzan:

1. Zure etxebizitzan “energia kudeatzeko sistema” bat duzu instalatuta: hor
dirua sartzen duzu, berokuntza-sistema erabili ahal izateko. Emango
dizugun laguntzaren bidez,

. or.

2017ko abenduan eta 2018ko urtarrilean eta otsailean Alokabidek
gutxieneko berokuntza-konforta bermatuko du zure etxebizitzan, zuk
sistema horretan dirurik sartu gabe; hots, Alokabide arduratuko da
errekarga-lanaz, eta denbora-tarte horretan berokuntza-konforta
bermatuko dugu zure etxebizitzan.

. Dirua errekargatzen duzun sisteman mezu bat agertuko zaizu: orain esan

dizugunaren berri emango dizu, labur. Honen antzekoa izango da:

“Konfort-aldia bermatuta”

Bestalde, bi alderdi oso garrantzitsuren berri eman nahi dizugu:

e Laguntza hau 2017ko abenduan eta 2018ko urtarrilean eta otsailean
bakarrik aplikatuko da; beraz, ondoren, ohiko errekarga-sistemara
itzuliko zinateke.

e Badakigu bestelako zenbatekoak dituzula ordaindu gabe (bereziki
errenta); beraz, horiek ahal bezain laster ordaintzeko eskatzen
dizugu. Gaiari buruzko zalantzarik baduzu, adieraz iezaguzu,
mesedez.

3. Azkenik, adierazten dizugu konfort-aldia amaitu baino 15 egun edo

astebete lehenago, tableteko mezua aldatuko dela, eta honen antzeko
mezua agertuko zaizula:

“Konfort-aldia amaituko da”

4 Alderdi teknikoari dagokionez, konfort hori bermatzeko, aldaketa txiki bat

egin behar dugu zure termostatoan. Hori instalatzeko, energia kudeatzen
duen enpresa zurekin jarriko da harremanetan, eta hitzordua ezarriko du
zure etxebizitzan azaroaren 27aren eta 30aren artean. Honen bidez
azaltzen dizugu konfort-aldian jarraipena eta etxebizitzarako bisita
egingo dela; bestalde, otsailaren amaieran zure etxebizitzara joko dute,
sistema hau kendu eta errekargak berriz abian jartzeko.

Erantzun-eredua pobrezia energetikoko proiektuan parte hartzeko hautatu EZ

diren maizterrentzat

Alokabidek, egiten dituen proiektu ugarien artean, babes energetikoa ematen die
egoera zailean daudela-eta laguntza behar duten familiei. Horretarako, zure
eraikinean bizi diren familia guztien egoera aztertu du eta, irizpide ekonomikoen,
bizikidetza-unitateko kideen eta bestelako egoera sozialen arabera, konfort
energetikoa bermatzen ari da urteko hilabeterik hotzenetan. Aldi baterako
laguntza da; zehazki, 3 hilabeterako laguntza.

Ez baduzu Alokabideren komunikazio formalik jaso, sentitzen dugu, baina ez zaude
programaren barruan.

. or.

Proiektua amaitu ondoren (89 egun), kontsumo eta gastuei buruzko datuak bildu ditugu
hautatutako etxebizitzetan.

BEROKUNTZAREN KONTSUMO 62.170 Kwh
OSOA

ETXEKO UR SANITARIOAREN 366,88 m3
KONTSUMO OSOA

Berokuntzaren kontsumoa 23,20 Kwh/e/e
(etxebizitza/egun)

Ur beroaren kontsumoa 0,157 m3/e/e

(etxebizitza/egun)

BEROK. KOSTU OSOA 5.517,1€
ETXEKO UR BEROAREN KOSTU 2.679,5 €
OSOA

BATEZ BESTEKOA ETXEBIZITZA s234,2 €/e
BAKOITZEKO

Berokuntzaren kontsumoa 1,44 €/e/e (*)
(etxebizitza/egun)

Ur beroaren kostua 1,19 €/e/e (*)

(etxebizitza/egun)

Bestelako gastuak dira sistema ezartzeari dagozkionak eta proiektua hasi aurreko zorren
ordainketa.

EZARPENAREN GASTUA 9.018 €

BATEZ BESTEKOA 257,6 €/e
ETXEBIZITZA BAKOITZEKO

ZORRAK: 8.196,7 €
BEROK./ETX.UR.BEROA
(ORDAINDUTA)

BATEZ BESTEKOA 107,7 €
ETXEBIZITZA BAKOITZEKO

Ondoren, familia bakoitzeko laguntza guztira hau da, kontzeptu guztiak aintzat hartuta:

EZARPENAREN GASTUA 9.018 €/e
ZORRAK: 3.771,6 €/e
BEROK./ETX.UR.BEROA
(ORDAINDUTA)

KONFORTA BERMATZEA 234,2 €/e
GUZTIRA ETXEBIZITZAKO: 20.986,2 €/e
EZARPENAREN GASTUA 267,6 €/e
ZORRAK: 107,7 €/e

BEROK./ETX.UR.BEROA
(ORDAINDUTA)
KONFORTA BERMATZEA 234,2 €/e

GUZTIRA ETXEBIZITZAKO: 599,5 €/e

Egiazki, ezarpen-gastuak gero eta txikiagoak izango dira etorkizuneko proiektuetan, eta hutsera
ekarriko dira AUGE sistemek era horretako konfort-kontrolak ahalbidetzen dituztenean.

Halaber, hurrengoetarako, azpimarratu egingo dugu ezinbestekoa dela aldez aurreko zorrik ez
izatea era honetako laguntzetarako sarbidea izateko, bereziki laguntza berriz jaso nahi bada.

Horrenbestez, kostu nagusia konforta bermatzen duten kontsumoena izango da: hilabeteka
banatuta, 78 € izango lirateke. Zenbateko hori oso zentzuzkoa da, datu errealak ditu iturri eta
gardena da onuradunentzat.

1. ENPRESA

- Barneko tenperaturaren kontsignaren balioa (20) une oro mantendu da, zehaztutako ordutegian
(09:00etatik 21:00etara), ordutegiaren araberako areagotze logikoekin, etxebizitzaren barneko
jardueraren eta inertzia termikoaren ondorioz.

- Berokuntza aktibo ez dagoen ordutegietan antzemandako tenperatura-balio minimoak
(egunero begiratzen dira) ez dira, oro har, 18 gradutik jaisten.

. or.

- Hezetasun erlatiboaren eta ihintz-puntuaren balioak onargarriak dira, ezohiko erabilera
egin den kasuetan izan ezik.

- EUBaren erabilera etxebizitza guztietako kontsumoen historikoen parekoa izan da,
etxebizitza batean izan ezik.

- Etxebizitza bateko asma-arazoak direla eta, ezarritako kontsigna-tenperatura 18,5
gradukoa izan zen.

- Ez da funtzionamendu-arazorik gertatu.

- Erabiltzaileek ez dute aparteko arazorik termostatoa mugikorraren bidez erabiltzeko,
laguntza-programaren indarraldia amaitu ondoren.

2. ENPRESA

- Programak irauten duen artean energia erabiltzeko moduaz erabiltzailea
sentsibilizatzea proposatzen dugu.

- Interesgarria izango litzateke programan zehar egondako okupazio-maila zehaztea.

- Beharrizan energetikoak eta konfort falta duten maizterrak hautatzea gero eta
konplexuagoa izango da.

- Konparazioa egin dezakegu proiektuetan zenbatetsitako kontsumoaren eta
etxebizitzako ziurtagiri energetikoen artean.

- Ez da gorabehera larririk antzeman instalatutako ekipoetan, baina bai zenbait nahaste
programaren irismenean.

. or.

Proiektua amaitu ondoren, zenbait hausnarketa-gai ditugu, gure ustez erabat erabilgarria eta
beharrezkoa izan den ekimen hau finkatzeko eta hobetzeko.

Kasu honetan horrela egin ahal izan da, familiek hornitzaileekin duten tratua oso zuzena delako
eta darabilten informazioa berebizikoa delako; baina, arreta hori eskaeraren handiagatik modu
horretan eman ezin denean eta informazio hori ez dugunean, oso zaila izango da sistemaren
onuradun izan daitezkeen familiak aukeratzeko irizpide objektibo egokiak ezartzea.

Bestalde, datorren urtera begira zalantza sortzen zaigu: konforta familia berberei bermatzea
edo beste batzuei aukera ematea. Egindako kontsulta-deietan, denek adierazi dute
sistemarekin pozik daudela, eskerrak eman dituzte eta interes bizia azaldu dute datorren
urtean kontuan har ditzaten, esperientzia errepikatze aldera. Ekonomikoki, dagoeneko zunda
edukitzeak instalazioetan dirua aurreztea ekarriko du eta familia gehiagorengana iritsi ahal
izango ginateke; halere, bestalde, ez dakigu hobe den txandakako zerbait izatea eta urtero
laguntza hori etxe desberdinetara iristea.

Azkenik, sistemaren erabilera arduratsua bermatu ahal izateko, uste dugu komeni dela
jardunbide egokien konpromiso bat sinatzea, bermatutako konfortari balio eta seriotasun
handiagoa emateko.

Aurreko guztia aintzat hartuta eta jaso ditugun oharrekin bat (hurrengo atalean jaso ditugu),
gure proposamena da datorren neguan ere proiektu honekin jarraitzea, bere irismena eta
zuzkidura ekonomikoa 28.000 €-ra areagotuta, honako hauek aintzat hartuta:

- AUGE sistema instalatuta duten eraikin eta etxebizitza gehiago egongo da

- aurreikuspena da pobrezia energetikoa pairatzen dutenen eta, beraz, proiektuaren
onuradun izan daitezkeen pertsonen kopurua handitzea

- baliteke egungo proiektuan ezarritako irizpideren bat egokitu behar izatea, ikasteko eta
beharrizan errealetara egokitu ahal izateko

. or.

Proiektuko onuradunekiko zuzeneko komunikazio-prozesuan, onuradunok beren iritziak eman
dizkigute, eta agiri honetan partekatu nahi ditugu. Hain zuzen, egindako lan guztia
balioztatzeko eta ebaluatzeko balio dute iritziok:

“Pozik nago esperientziarekin, ordaintzeko nuen ordainagiri bat ordaintzen
lagundu didalako. Mesedez, datorren urtean ni aintzat hartzea gustatuko
litzaidake”.

“Oso pozik nago ur beroarekin, ez nekien sisteman sartzen zenik; berokuntza-
sistemak arazoak eman zizkidan zenbait egunez, baina deitu egin nuen eta
konpondu egin zidaten”.

“Bedeinkapena izan da niretzat: hilabetean 300 €-rekin bizi naiz eta hiru
hilabeteotan ordaindu behar ez izanak aukera eman dit ordaintzeko nituen
ordainagiri  batzuk ordaintzeko. Hornitzailearekin arazorik ez, ezta
Alokabiderekin ere. Eskerrak eman behar ditut”.

“Eskerrik asko. Inolako arazorik ez Alokabiderekin, ez hornitzaileekin. Pare bat
egunez ez nuen berokuntza-sistemarik izan, baina konpondu egin zuten. Oso
ondo etorri zaigu, apur bat aurrezteko aukera izan baitugu”.

“Bikain. Bizitza salbatu didazue. Oso pozik nago sistemarekin eta errenta
bereziarekin. Pozik nago. Ea datorren urtean errepikatzen den. 723 €-ko pentsioa
kobratzen dut, aurten 1,26 € igo didate pentsioa; nequan ez nuen berokuntza-
sistema pizten, ez nuelako diru nahikorik. Aurten, lehenengoz, ez dut hotzik
pasatu neguan”.

“Nire emaztea langabezian dago, diru-sarrera gutxi ditugu eta laguntza handia
eman digu. Oso pozik gaude, aurreztu dugunagatik. Datorren urtean aukera
badago, parte hartu nahi dugu”.

. or.






